
Հետազոտության արդիականությունը: Ինքնուրույն ընթերցանությունն ու բառապաշարի 

հարստացումը ոչ միայն գիտելիքների ձեռքբերման գործընթաց են, այլև մշակութային և գիտական 

առաջընթացին ակտիվորեն մասնակցող անձի զարգացման և դաստիարակության միջոցներ: 

Ժամանակակից գիտության բազմազան ոլորտների, մշակութային կյանքի, ազգամիջյան, 

հասարակական-քաղաքական հարաբերությունների տարաբնույթ զարգացումներն ազդում են 

լեզվական համակարգի կատարելագործման գործընթացի վրա, թելադրում նրա բառային կազմի 

հարստացման անհրաժեշտությունը: Այս հարցում կարևորվում է ինքնուրույն ընթերցանության 

շնորհիվ բառապաշարի հարստացման դերը, որովհետև միայն զարգացած բառապաշարի միջոցով է 

հնարավոր արտահայտել այն, ինչ գիտես, զգում ես, ցանկանում ես իմանալ և այլն: 

Անառակելի է, որ պատկերավոր, դիպուկ, ճկուն ու դրական հույզերով օժտված հարուստ խոսքը 

մարդուն օգնում է կառուցողական հարաբերություններ ստեղծել թե՛ յուրայինների և թե՛ օտարների 

հետ, լուծել բազմաթիվ հիմնախնդիրներ, պաշտպանել իր և իր միջավայրի շահերը, հիմնավորել 

սեփական դիրքորոշումները: 

Այս հայտարարությունների շրջանակով էլ պայմանավորված է ավարտական աշխատանքի 

թեմայի հետազոտության արդիականությունը: 

Հետազոտության օբյեկտը տարրական դասարանի աշակերտների կողմից ինքնուրույն 

ընթերցանության և բառապաշարի հարստացման գործում ունեցած նրանց դերի գիտակցման, 

իմաստավորման և գնահատման համակարգն է: 

Հետազոտության առարկան ինքնուրույն ընթերցանության միջոցով բառապաշարի 

հարստացման գործընթացն է տարրական դպրոցում: 

Հետազոտության նպատակը: Ընթերցողական հետաքրքրության առաջացման, գիրք կարդալու 

նկատմամբ դրական վերաբերմունքի ձևավորման նպատակը խոսքի զարգացումն ու բառապաշարի 

հարստացումն է: Գրքի նկատմամբ սեր արթնացնելը և ընթերցանությունը հաճելի ու հեշտ դարձնելը 

ուսուցման ավանդական և ժամանակակից մեթոդների ու մեթոդական հնարների կիրառման 

ճանապարհով կարելի է մշակել թեմայի արդյունավետությունը բարձրացնող մեթոդական 

ամբողջական համակարգ, որի կիրառումը կնպաստի, նյութի գիտակցական, առավել տրամաբանված 

ըմբռնմանը, սովորողների բազմաբնույթ մտածողության զարգացմանը, բառապաշարի 

հարստացմանը, գրավոր և բանավոր խոսք կառուցելու հմտությունների մշակմանը: 

Հետազոտության խնդիրներն են. 

1. ընթերցանության ճիշտ դրդապատճառների ձևավորումը, 

2. փորձարկել և դասակարգել այնպիսի արդյունավետ մեթոդներ, որոնք կնպաստեն, վարժ 

ընթերցանությանը, սովորողների բառապաշարի հարստացմանը, բանավոր և գրավոր 

խոսքի զարգացմանը, 

 

3. մշակել թեմայի յուրացման արդյունավետությանը նպաստող վարժությունների համակարգ, 



Հետազոտության մեթոդներից օգտվել ենք և´ տեսական-հետազոտական, և´ գործնական-

հետազոտական, և´ արդյունքների ներկայացման մեթոդներից, մասնավորապես` առաջինի 

շրջանակներում կատարել ենք առանձին տեսությունների ընտրություն, ուսումնասիրում, համադրում և 

համակարգում` ըստ մեր կողմից քննվող նյութի հետ ունեցած առնչակցության, երկրորդի 

շրջանակներում կատարել ենք դասագրքային նյութի մեկնություն, իսկ երրորդի մեթոդացանկից 

կիրառել ենք ամփոփ շարադրանքի մեթոդը` դրանով ներկայացնելով մեր աշխատանքի քննության 

արդյունքում կատարած եզրակացությունները:  

Աշխատանքի կառուցվածքը: Ավարտական աշխատանքը կազմված է բովանդակությունից, 

ներածությունից, երեք գլխից, ենթագլուխներից, , եզրակացությունից, օգտագործված գրականության 

և աղբյուրների ցանկից, հավելվածներից, ընդհանուր ծավալն է 20 համակարգչային էջ։ 

 



ԳԼՈՒԽ 1 

ԻՆՔՆՈՒՐՈՒՅՆ ԸՆԹԵՐՑԱՆՈՒԹՅԱՆ ԴԵՐԸ ԺԱՄԱՆԱԿԱԿԻՑ ԴՊՐՈՑՈՒՄ 

 

 Ընթերցանությունը «Մայրենի» տարրական դասընթացի հիմնական բաժիններից մեկն է: Այդ 

դասընթացի միջոցով են իրականացվում աշակերտների մեջ ընթերցելու տեխնիկայի զարգացման, 

գործնական ճանապարհով մայրենի լեզվի ուսուցման, աշխարահաճանաչողական տարրական 

գիտելիքների հաղորդման, գեղագիտական հայացքների, պատկերավոր մտածողության ձևավորման, 

խոսքի զարգացման դաստիարակության ծրագրային պահանջները: 

 Ընթերցանության հիմնական խնդիրներից մեկն աշակերտների մտավոր զարգացումն է, նրանց 

նոր գիտելիքների ու տեղեկությունների հաղորդումը, որոնք ոչ միայն պետք են նրանց 

կրթական մակարդակի բարձրացմանը, այլև ավելի բարձր դասարաններում ուսումնական տարբեր 

առարկաներին նախապատրաստմանը1: 

 Ընթերցանության կարևորությունը հակիրճ ձևակերպել է ռուս մեթոդիստ Վ. Ֆլյորովը. 
«Կարդալ-մտածել, կարդալ-զգալ, կարդալ–ապրել»2: Մտածելու, զգալու և ապրելու համար պետք է 
կարողանալ լսել, թե ինչ է ասում ամենախելացի զրուցակիցը՝ գիրքը: Խոսքի զարգացման և 
բառապաշարի հարստացման համար պիտի կարևորվի ինքնուրույն ընթերցանության հիմնախնդիրը. 
այն մեծ ուշադրություն կարիք ունի: Դպրոցի ու ուսուցչի աշխատանքը պիտի համակարգվի 
ժամանակի դաստիարակության պահանջներին համապատասխան: Դաստիարակչական 
գործընթացը կառավարել նշանակում է ոչ միայն զարգացնել ու կատարելագործել մարդու մտավոր և 
ֆիզիկական բնածին ունակությունները, այլև ձևավորել անընդհատ ինքնակատարելագործման 
պահանջմունք: Այդ պահանջմունքի բավարարումն անհնար է առանց ընթերցանության, քանի որ 
ազգային գիտակցության ձևավորման վրա մեծ ազդեցություն ունի ազգային գրականությունը, որը 
հասարակական դաստիարակության ազդեցիկ գործոններից մեկն է3: 
 Պայմանավորված հետազոտության արդիականությամբ՝ կրթական համակարգում 
գեղարվեստական գրականության նկատմամբ հետաքրքրություն զարգացնելու նպատակով 
աշակերտները ընթերցմամբ չպետք է զբաղվեն միայն «Մայրենիի«» դասերին: Դպրոցը լրացուցիչ 
գրականություն կարդալու հնարավորություն է տվել աշակերտներին, բացի «Մայրենիից» 
ներկայացվում է նաև «Ինքնուրույն ընթերցանության» դասընթացը, որի նպատակն է 
աշակերտության մեջ գեղարվեստական գրականության նկատմամբ հետաքրքրություն առաջացնելը, 
որը ցավոք նվազել է՝ պայմանավորված տեղեկետվական աղբյուրների առկայությամբ և տարաբնութ 
համակարգչային խաղերի նկատմամբ հետաքրքրությամբ. «Գրքի նկատմամբ սեր արթնացնելը և 
ընթերցանությունը հաճելի ու հեշտ դարձնելը մայրենիի ուսուցչի պարտականությունն է: 
Ժամանակակից երեխաները կարդալու դրդապատճառներ չունեն. նրանք դժվարությամբ կարդում են 
միայն այն, ինչ հանձնարարվում է դասին»4: 
 Ինքնուրույն ընթերցանությունն ավելի արդյունավետ է լինում, եթե այդ դասերն անցկացվում են 
ուսուցման ինչպես ավանդական, այնպես էլ նորարարական մեթոդների ու հնարների միջոցով: 
Աշակերտներին կարդալ սովորեցնելը դժվար գործ է, սակայն ավելի դժվար է նրանց կարդալ սիրել 
սովորեցնելը, որը նպաստում է նոր գիտելիք ձեռք բերելուն: Փորձը ցույց է տալիս, որ վատ կարդացող 
աշակերտը գիտելիք է ստանում մեծ դժվարությամբ. չէ՞ որ դպրոցական ուսուցումը ենթադրում է 
աշակերտների ինքնուրույն աշխատանք: Գրքի ազդեցությունը ակնթարթային չէ. դրա համար 

                                           
1 Տեր-Գրիգորյան Ա., Հայոց լեզվի դասավանդման մեթոդիկա, Երևան, 1980, էջ 140: 
2 Всеволодь Ф., Наглядные уроки писма, Москва. 1916, էջ 62: file:///C:/Users/student/Downloads/ru-propisi-1916.pdf  

Հասանելի է 09. 03. 2020: 
3 https://forum.armedu.am/forum Հասանելի է 09. 03. 2020: 
4 Սադոյան Ն., Արտադասարանական ընթերցանության կազմակերպման առանձնահատկությունները հիմնական 

դպրոցում http://chekhov.am/html/html/2017-2018/metodmiavorumner/hayeren/Sadoyan_Naira Հասանելի է 09. 03. 2020: 

file:///C:/Users/student/Downloads/ru-propisi-1916.pdf%20%20Հասանելի%20է%2009
file:///C:/Users/student/Downloads/ru-propisi-1916.pdf%20%20Հասանելի%20է%2009
https://forum.armedu.am/forum%20Հասանելի%20է%2009


տարիների նպատակաուղղված աշխատանք է պետք: Գրականության դպրոցական ծրագիրը 
ներառում է պարտադիր և ոչ պարտադիր  
ընթերցանության նյութեր: Վերջինս հնարավոր չէ իրականացնել միայն «Մայրենիի» դասընթացի 

ժամանակ, դրա համար էլ դպրոցում առանձին ժամաքանակով «Մայրենիին» զուգահեռ ներկայացված 

«Ինքնուրույն ընթերցանության» դասեր են անցկացվում, որը հիմնականում կատարվում է 

քննարկումների միջոցով: «Ինքնուրույն ընթերցանություն» առարկայի համար ուսումնական ծրագրով 

որոշակի դասաժամեր են հատկացված: Յուրաքանչյուր դասարանի «Ինքնուրույն ընթերցանություն» 

առարկայի ծրագրով նախատեսված է շաբաթական 1 ժամ:  Ընթերցանությունը պատուհան է բացում 

դեպի շատ գրավիչ, հետաքրքիր աշխարհ, հարուստ խոսքի ու հանճարեղ մտքի անսպառ շտեմարան: 

«Ինքնուրույն ընթերցանության» դասի հաջողությունը մեծապես պայմանավորված է ուսուցչի 

աշխատանքով. դասի գեղարվեստական ձևավորմամբ, խոսքի երաժշտությամբ և գեղանկարչությամբ 

հարստացնելու վարպետությամբ, դասի կուռ կառուցվածքով. կառուցահատվածների 

տրամաբանական հաջորդականությունն ուսուցչի նպատակների իրագործման գրավականն է:  

 Ստորև առաջարկում ենք ինքնուրույն ընթերցանության դասերի անցկացման մի քանի 

տարբերակներ:  

1. Բանաստեղծությունների ընթերցումը սովորեցնում է ոչ միայն ասմունք սիրել, այլև լսարանի առջև 

ելույթ ունենալ առանց հուզմունքի: 

 2. Բաց դաս: Աշակերտները ինքնուրույն ընթերցանության գրքերից բացի կարող են օգտվել նաև 

համացանացից և այլ աղբյուրներից՝ զարգացնելով միջառարկայական կապերը:  

 3. Գրական վիկտորինա: Պատրաստվում է ինչպես աշակերտների, այնպես էլ ուսուցչի ուժերով: 

Հաղթելու ցանկությունը կարող է դառնալ ստեղծագործությունը ընթերցելու և վերընթերցելու 

անփոխարինելի խթան:  

 4. Կազմակերպել ցերեկույթներ, ապահովելով կապը երաժշտության, կերպարվեստի և արվեստի 

մյուս տեսակների հետ:  

 5. Գրական ստեղծագործության ընթերցումից հետո նկարների մրցույթ: Աշակերտները 

հնարավորություն են ստանում իրենց հույզերն ու զգացմունքներն արտահայտել պատկերներով, 

ներկայացնել իրենց նկարները, մեկնաբանել: 

6. Աշակերտների՝ սեփական ընտրությամբ և ծնողների խորհրդով կարդացած գրքերի շնորհանդես:  

  7. «Իմ սիրելի գիրքը» գովազդ:  

 8. Դաս-ներկայացում կամ կարճամետրաժ կինոնկար: Գրքի որոշակի հատվածների բեմագրի 

ստեղծում և ներկայացում տարբեր խմբերի կողմից: 

 9. Դաս-հանդիպում, որը, ի դեպ, կարելի է կազմակերպել հեղինակի հետ հեռուստակամուրջով: 

Հեղինակի դերը կարող է ստանձնել նաև որևէ բարձր դասարանցի, ուսուցիչ կամ ծնող:  

 10. Գրքի ընթերցում-կինոնկարի դիտում: Նախ ընթերցվում է գիրքը, ապա դիտվում 

համապատասխան կինոնկարը: Տարբերությունների քննարկումը կօգնի բացահայտելու այն 



ճշմարտությունը, որ գրքի սեփական ընկալումը տարբերվում է, ասենք, ռեժիսորի կամ դերասանների 

մեկնաբանությունից 5:  

 Ինքնուրույն ընթերցանության դասերը պետք է տարբերվեն մայրենիի սովորական դասերից. 

դրանց կազմակերպումը ենթադրում է որոշակի սկզբունքներ.  

 • խմբային աշխատանքի տարբեր ձևերի կիրառություն,  

 • բոլոր աշակերտների ակտիվ գործունեության ապահովում,  

 • աշակերտների ազատ շփման համար պայմանների ստեղծում,  

 • հարգալից վերաբերմունք աշակերտների իմացության և չիմացության նկատմամբ,  

 • ոչ միայն գիտելիքի, այլև նախաձեռնության, հնարամտության, ձգտումների գնահատում:  

 Ազատ ու ստեղծագործ և աշակերտների 
ունակությունների բացահայտման համար բարենպաստ մթնոլորտ ապահովելու համար կարևոր է 
նաև առաջադրանքների բովանդակությունը: Դրանք պետք է յուրահատուկ լինեն, զարգացնեն 
տրամաբանությունը, պատկերավոր մտածողությունը, ըմբռնողությունը, տարբերվեն բարդության 
մակարդակով, ունենան գործնական նշանակություն և միջառարկայական բովանդակություն, 
հետաքրքիրլուծումներ և անսպասելի արդյունք ենթադրեն: Գնահատման չափանիշները կարող է 
մշակել ուսուցիչը կամ համագործակցել աշակերտների հետ: Դրանք պիտի ասվեն աշակերտներին 
մինչև դասը կամ դասի սկզբին:  

                                           
5 Նույն տեղում: 



ԳԼՈՒԽ 2 

ԲԱՌԱՊԱՇԱՐԻ ՀԱՐՍՏԱՑՄԱՆ ՄԵԹՈԴԱԲԱՆՈՒԹՅՈՒՆԸ «ԻՆՔՆՈՒՐՈՒՅՆ ԸՆԹԵՐՑԱՆՈՒԹՅՈՒՆ» 

ԴԱՍԸՆԹԱՑԻ ԺԱՄԱՆԱԿ 

  Աշակերտի բառապաշարի հարստացումը պետք է կատարել յուրաքանչյուր դասաժամի, քանի 

որ միայն կայացած խոսքի միջոցով է հնարավոր ներկայացնել հասկացածը: Բառապաշարի 

հարստացումը առաջին հերթին առնչվում է ընթերցանության հետ, որը հետաքրքիր ժամանակակից 

մանկավարժական տեխնոլոգիաներով է ուսուցանվում «Ինքնուրույն ընթերցանության» դասերին:  

 Ինքնուրույն ընթերցանությունը կարևոր է, որ աշակերտը կարողանա կարդացած բնագրի 

բովանդակության հիման վրա փաստարկված խոսք կառուցել, զանազանել ստեղծագործական 

պատկերավորման միջոցները, դրանք ներկայացնել լսարանին, վերջինս իր հերթին նույնպես պետք է 

զարգացած լինի, որպեսզի կարողանա լսել պատմողին, մասնակից լինի քննարկումներին, բանավիճել 

թեմայի շուրջ՝ նոր փաստեր բերելով: Ամբողջ այս գործընթացը ծառայում է այն հանգամանքին, որ 

նպաստի աշակերտի ինքնուրույն խոսք կառուցելուն, մտքերը ճիշտ և անսխալ դրսևորելուն, աշակերտի 

բառապաշարի հարստացմանը: 

 Ուսումնական գործունեության ընթացքում ամենակարևոր խնդիրներից մեկը աշակերտների 

խոսքի զարգացումն է, բառապաշարի հարստացումը, հաղորդակցվելու կարողության ձևավորումը, 

քանի որ մարդու հիմնական յուրահատկություններից մեկը հաղորդակցվելու ընդունակությունն է. 

խոսքի միջոցով են իրագործվում բարձրագույն հոգեկան գիտակցական գործընթացներն ու շփման 

առավել կատարյալ, սոցիալական տեսակետից անհրաժեշտ ձևերը6:  

Նոր դպրոց մտնող աշակերտի խոսքի զարգացման աշխատանքներն իրականացվում են լեզվական 

տարրական գիտելիքների ուսուցման միջոցով, որի ընթացքում լուծվում են աշակերտի բառապաշարի 

հարստացման մի շարք խնդիրներ՝ հնչյունների ուղղագրությունն ու ուղղախոսությունը, ճիշտ 

շեշտադրումը, բառակապակցություններ, ապա նախադասություններ կառուցելու կարողությունը, 

բառիմաստի ընկալման և պատկերավոր խոսք կառուցելու կարողությունը: Ամրապնդման համար 

համապատասխանաբար կատարվում են ճանաչողական և կիրառական վարժություններ: 

 Բանավոր և գրավոր խոսքի, պատումի, նախադասության մասին գիտելիքները զարգացնում են 

տեսողական-պատկերային մտածողությունը, ձևավորվում մտքերը հասկանալի և ճիշտ ձևակերպելու, 

հաղորդակցվելու, ինքնարտահայտվելու կարողությունները: Ուսուցման ընթացքում ուսուցիչը կրտսեր 

դպրոցակաների առջև խնդիր է դնում իր կողմից առաջադրվող հարցերին տալ լիարժեք և 

տրամաբանված պատասխաններ, խոսել ճիշտ ու գրագետ, խուսափել անհարկի կրկնություններից: 

Հատկապես ուշադրություն պետք է դարձնել, որ աշակերտը ազատ և անկաշկանդ մտածի և 

հաղորդակցվի, կարողանա հասկանալ տրված հարցերը և ճշգրիտ պատասխանել դրանց, ճիշտ 

կողմնորոշվել խոսքային խոսքային իրադրության մեջ: Աշխարհաճանաչողական տեղեկությունների 

                                           
6 Խաչատրյան Հ., Խոսքի զարգացման աշխատանքները տարրական դասարաններում՝ որպես միջին դասարանների 

աշակերտների խոսքի զարգացման անհրաժեշտ նախապայման, 

https://www.vsu.am/grqer/2018/aprak/xachatryanhasmik.pdf Հասանելի է 09. 03. 2020: 



միջոցով զարգացնում ենք խոսքն ու մտածողությունը, նոր բառերի միջոցով հարստացնում 

բառապաշարը, այն մաքրում ժարգոնային, բարբառային, մակաբույծ բառերից7: 

Տարրական դպրոցում կարևոր խնդիր է հիշողության զարգացմանն ուղղված աշխատանքների 

կազմակերպումը: Աշակերտների խոսքը զարգացնելու համար հանձնարարվում են կազմել 

նախադասություններ, հորինել պատմություններ որևէ նկարի, սեփական դիտումների վերաբերյալ: 

Հետաքրքրություն մտցնելու համար խմբակային կամ անհատական տարբերակով կարող ենք տալ 

ուսուցանվող թեմային վերաբերվող անգույն նկար, հանձնարարել, որ նրանք հորինեն պատմություն 

նկարի շուրջ, մեկնաբանեն այն, ապա գունազարդեն նկարը, քանի որ նկարելու ընթացքում աշակերտը 

ևս մեկ անգամ վերհիշում է կարդացածը, մտքում պատմում, մտորում երևույթի շուրջ, ինչը 

հնարավորություն է տալիս զարգացնելու երեխայի ներքին խոսքը: Տարրական դասարանում խոսքի 

զարգացմանը միտված աշխատանքներում պետք է ուշադրություն դարձնել նաև արտասանական 

վարժություններին: Աշակերտները պետք է հասկանան, որ միալար ու անկենդան խոսքը, որը չունի 

զգացմունքային տարրեր, արտահայտիչ չէ, չի կարող հաճելի լինել ունկնդրի համար: 

Աշակերտի խոսքի զարգացումը կատարվում է ամեն օր, յուրաքանչյուր դասի ժամանակ: Մայրենիի 

դասերին բազմատեսակ բառային աշխատանքների շնորհիվ հարստանում է բառապաշարը: Որպեսզի 

երեխաների համար ձանձրալի, միապաղաղ չլինի, այդ աշխատանքները կատարում ենք տարբեր 

ձևերով՝ հաշվի առնելով այն հանգամանքը, որ կրտսեր տարիքի աշակերտների ուշադրությունն 

անկայուն և կարճատև է: «Ինքնուրույն ընթերցանության» դասագրքերը ընթերցելիս աշակերտների 

բառապաշարը հարստանում է նոր բառերով, որոնք բացատրված են գրքերի վերջում տեղադրված 

բառարաններում: Աշակերտի բառապաշարի զարգացման համար պետք է իրականացնել բառային 

աշխատանքի բոլոր գործնական ուղղությունները, որոնք քայլ առ քայլ ներկայացված են Ջ. 

Գյուլամիրյանի մեթոդական դասագրքում:. 

 

                                           
7 Խաչատրյան Հ., նշվ. աշխ.: 



ԳԼՈՒԽ 3 

ԺԱՄԱՆԱԿԱԿԻՑ «ԻՆՔՆՈՒՐՈՒՅՆ ԸՆԹԵՐՑԱՆՈՒԹՅԱՆ» ԴԱՍԱԳՐՔԵՐԻ ԲՈՎԱՆԴԱԿՈՒԹՅՈՒՆԸ 

3.1 «Ինքնուրույն ընթերցանություն» դասընթացի մեթոդաբանությունը երկրորդ դասարանում 

 

«Ինքնուրույն ընթերցանության նյութերը սկսում են երկրորդ  դասարանից։ 

 Ինքնուրույն ընթերցանության նյութերը մատչելի են, պարզ, համապատասխանում են աշակերտների 

տարիքային առանձնահատկություններին: Յուրաքանչյուր բնագիր ունի իրեն վերաբերող 

նկարազարդումներ, որոնք ընթերցանությունն ավելի հետաքրքիր են դարձնում։  

 Ընթերցանության «ինքնուրույն» բնութագրիչը ենթադրում է, որ աշակերտները բնագրերը 

կարող են ընթերցել և՛ դասարանում, և՛ տանը: Երկու դեպքում էլ կարդացած բնագրերի շուրջ: 

Աշակերտի խոսքի զարգացման նպատակով «Ինքնուրույն ընթերցանություն» դասագրքի 

յուրաքանչյուր բնագիր ավարտվում է «Բառարան-մարդուկ» ծանոթագրությամբ։ Այստեղ 

աշակերտները կարդում են բնագրի անծանոթ բառերը, սովորում դրանց բացատրությունները

 

, որոնք ներկայացվում են կամ հոմանիշ բառերով, կամ մեկնաբանություն-բառակապակցություններով: 

Օրինակ՝ Ա. Վարդանյանի «Արդյոք հավիկը հիմա՞ր է» պատմվածքի [Ի2, 47]8 անծանոթ բառերն են։ 

 Սովորած նոր բառերը ամրապնդվում են «Ինքնուրույն» և «Խմբային» աշխատանքների 

շրջանակներում:  

 «Ինքնուրույն աշխատանքները» կազմված են հետաքրքիր, տրամաբանական 

առաջադրանքներից: 

 1. Լրացնելով «թեմատիկ նկարները»։ 

            2.   Պատասխանել բնագրին վերաբերվող հարցերին:  

 3. Լրացնել աղյուսակները: 

4. Ստեղծագործաբար շարունակել տրված մտքերը: 

 5. Փոխել բնագրի վերջը: 

 6. Բնութագրել հերոսներին: 

 7. Լրացնել խաչբառերը: 

4. Ստեղծագործաբար շարունակել տրված մտքերը: 

  

                                           
8 Ի2, 3, 4 համառոտագրություններով ներկայացված են «Ինքնուրույն ընթերցանություն» դասագրքերի 

համապատասխան էջերը: 



Այն հարցերն ու առաջադրանքները, որոնց կողքին կա այս  նշանը պետք է կատարել խմբերով: 
«Խմբային աշխատանքները» հիմնականում հանձնարարվում է կատարել բանավոր։ 

Ինքնուրույն ընթերցանություն» դասընթացի շրջանակներում հատկապես կարևոր են 

միջառարկայական վերլուծությունները և հանձնարարությունները: Ինչպես՝ «Ճանաչի՛ր կենդանիներին 

և թռչուններին» հանձնարարությամբ աշակերտներին են ներկայացվում հետաքրքիր 

տեղեկություններ, որոնց իմացությունից հետո հանձնարարվում է լրացնել խաչբառը կամ աղյուսակ։ 

«Ինքնուրույն ընթերցանություն» դասընթացի շրջանակներում հատկապես կարևոր է արձակ 

ստեղծագործությունների դասավանդման մեթոդաբանությունը. սրանք, լինելով ծավալուն 

ստեղծագործություններ, հնարավոր չէ մեկ դասի ընթացքում վերջացնել, որի պատճառով էլ ուսուցիչը 

դրանք հանձնարարում է կարդալ տանը, իսկ դրանց վերաբերող վերլուծությունները և Ուսումնասիրելով 

«Ինքնուրույն ընթերցանություն» 2-րդ դասարանի դասագիրքը՝ պատմությունները դասակարգել ենք՝ 

ըստ թեմատիկ ուղղվածությունների. 

 1.Բարություն, որը սովորեցնում է խնամել թռչուններին, պահպանել բնությունը և այն: 

քննարկումները կատարում է դասարանում:  

1.1. Լ. Սարգսյան «Աղավնիներ» [Ի2, 5]:  

 1.2. Ջ. Պետրոսյան «Փոստատար աղավնին» [Ի2, 3]: 

 2. Ընկերասիրություն, որը ենթադրում է ազնվություն։  

 2.1. Ա. Աբրահամյան «Լուսիկը» [Ի2, 28]:  

 2.2. Գ.Մովսիսյան «Ազնվություն» [Ի2, 12]: 

 2.3. Վ. Սուխոմլինսկի «Դավիթն ինչո՞ւ լաց եղավ» [Ի2, 17]: 

 2.4. Հ. Զորյան «Խնդիրը լուծվեց» [Ի2, 17]: 

 3. Հարգանք՝ մեծերի նկատմամբ, որը դաստիարակում է աշխատասիրություն: 3.1. 

Մետաքսե «Օգնեց մայրիկին» [Ի2, 30]: 

 3.2. Մ. Արազի «Թափթփված Սուրենը» [Ի2, 22]։ 

 4. Քաղաքավարության կանոններ, որոնք վերաբերում են քաղաքավարության և էթիկայի 

կանոններին: 

 4.1. Ուզբեկական զրույց «Արագիլն ու սոխակը» [Ի2, 35]։ 

Ներկայացված թեմաները դասավանդվում են բանավոր դերային խաղերի միջոցով, որ 
կազմակերպվում է  դեռևս երկրորդ դասարանից։ 



Ընկերական գրավոր խոսքը արտահայտվում է նամակների միջոցով, որի ուսուցումը կազմակերպվում 

է դեռևս երկրորդ դասարանից. «Մայրենիի» դասին աշակերտները կարդացել և սովորել են Հ. 

Թումանյանի «Մի բաց նամակ ամենքին» [Մ.2, 75} ստեղծագործությունըզարգացնում են աշակերտների 

խոսքը։ Ուսումնասիրությունը ծանոթացել են նամակ գրելու ընդհանուր կանոններին: Ինքնուրույն 

ընթերցանության դասին Ուզբեկական զրույց «Արագիլն ու սոխակը» [Ի2, 35] ընթերցելիս 

աշակերտները նամակ են գրում առագիլին՝ սովորեցնելով մի շարք քաղաքավարության կանոններ: 

 «Ինքնուրույն ընթերցանության» դասագրքերում հատկապես բազմազան են 

հեքիաթները:Հեքիաթի բովանդակության հետաքրքրաշարժությունը, դեպքերի զարգազման 

հաջորդականությունը, հերոսների բնավորության գծերի հստակությունը, պարզությունը, հաճախակի 

կրկնվող սկիզբն ու բազմաթիվ արտահայտությունները, հաճելի ավարտը, մատչելի գաղափարն ու 

ենթատեքստը աշակերտների համար դյուրին են դարձնում նրա ընթերցումը: Հեքիաթի ուսուցման 

ժամանակ հատկապես կարևորում ենք դարձվածքների ուսուցումը՝ որպես աշակերտների 

բառապաշարի ժողովրդական տարր: Այս դասի շրջանակներում աշակերտները կարդում են խելքին 

փչել, ձայնը գլուխը գցել դարձվածքները, փորձում բացատրել դրանց փոխաբերական իմաստները: 

 Անդրադառնալով խոսքի պատկերավորությանը՝ առանձնացնում ենք այն գործողությունները, 

որոնք, բնորոշ լինելով մարդկանց, վերագրվել են կենդանիներին, ինչպես՝ Մի գեղեցիկ օր կենդանիները 

վերջապես հավաքվեցին՝ որոշելու թե ով որտեղ ապրի: Համոզում էին, խնդրում գազաններն ու ձկները և 

այլն: Հատկապես հետաքրքիր է ամեն անգամ շուտասելուկի պես վրա տալիս համեմատությունը, որի 

վերլուծության ժամանակաշակերտներին հանձնարարվում է հիշել իրենց սովորած շուտասելուկները, 

բացատրել դրանց հնչյունային և բառապաշարային կառուցվածքը: «Ինքնուրույն ընթերցանության» 

դասագրքի վերջում կան շուտասելուկներ, որոնցից կարող ենք ընթերցել այս դասի ժամանակ: 

«Ինքնուրույն ընթերցանության» դասագրքերում բառապաշարի հարստացման տեսակետից 

հետաքրքիր են նաև «Կերպարվեստ» առարկային զուգահեռվող թեմաները: «Բանաստեղծությունների 

փունջ» բաժնում չկան նկարներ, գրքի հեղինակները առաջարկում են աշակերտներին ընթերցել, 

այնուհետև ինքնուրույն պատկերազարդել ստեղծագործությունները, որի կատարումը, զարգացնելով 

աշակերտների երևակայությունը, նպաստում է նրանց գեղագիտական ճաշակի և ստեղծագործական 

ունակությունների ձեռքբերմանը: Նկարազարդումների վերլուծություններից պարզ է դառնում, թե որ 

աշակերտը որքան լավ է հասկացել դասը, բացահայտել բովանդակությունը, որը կարևոր պայման է 

համարվում Ջ. Գյուլամիրյանի կողմից բանաստեղծության ուսունասիրման դասի ընթացքում9: 

 Չափածո խոսքի ընկալումը աշակերտների համար անհամեմատ ավելի դժվար է, քան արձակը, 

հետևաբար՝ նյութի մատուցման ժամանակ կարող են կիրառվել բնագրի կրկնակի և ռիթմով ընթերցման 

հնարները: Բնաստեղծությունները մեծ նշանակություն ունեն գեղագիտական դաստիարակության, 

                                           
9 Գյուլամիրյան Ջ., նշվ. աշխ., էջ 177: 



գրական խոսքի ուսուցման ու չափածո ստեղծագործության առանձնահատկությունների ճիշտ 

ընկալման հմար10: 

 Ինքնուրույն ընթերցանության դասագրքի բանաստեղծություններն են՝ 

 Ի.Մամյան «Նվեր մայրիկիս» [Ի2, 107] 

 Ս. Խարազյան «Ամռան գիշեր» [Ի2, 108] 

 Էդ. Միլիտոնյան «Օրոր» [Ի2,109] 

 Ա. Մազմանյան «Արագածին» [Ի2, 113]: 

 Երկրորդ դասարանի «Մայրենիի» դասագրքի «Ժողովուրդը իմաստուն է» [Մ2 21-33] թեմայի 

շրջանակնում աշակերտները սովորում են ոչ միայն ժողովրդական 

մանրապատումստեղծագործությունները, այլ նաև դրանց դերն ու նշանակությունը, կիրառության 

առանձնահատկությունները և կարևորությունը: Թեմայի ուսուցման շրջանակնեում զուգադրություն 

կատարելով ինքնուրույն ընթերցանության բնագրերի հետ «Շրջագայություն գրքի բաժիններով» 

մեթոդաբանությամբ հանձնարարում ենք դուրս գրել ժողովրդական մանրապատում 

ստեղծագործությունները, մեկնաբանել դրանք, կազմակերպել միջոցառում-դաս, որի արդյունքում 

պարզ է դառնում, որ դրանք ոչ միայն զարգացնում են աշակերտների պատկերավոր մտածողությունը, 

հարստացնում են նրանց գիտելիքները, այլև դասարանում զվարճալի զրույցների անցկացնելու առիթ են 

ստեղծում: 

 Ժողովրդական մանրապատում ստեղծագործությունները հարստացնում են խոսքը, 

բառապաշարը, այն դարձնում ավելի ճկուն, տպավորիչ և ձևավորում են այնպիսի կարևոր 

հատկանիշներ, ինչպիսիք են նրբաճաշակությունը, ամեն ինչի մեջ գեղեցիկը տեսնելու և արժանին 

գնահատելու կարողությունը11: 

Ինքնուրույն ընթերցանության դասագրքում կան ժողովրդական և հեղինակային, չափածո և արձակ 

հանելուկներ, որոնց միջոցով աշակերտները ծանոթանում են շրջապատի առարկաներին, 

երևույթներին, կենդանիներին և այլն, հանելուկների միջոցով ծանոթանում են դրանց բնորոշ, ցայտուն 

կողմերին: Հանելուկների ուսուցումը կարելի է նորովի իմաստավորել «Երեք աղջիկների հեքիաթը» [Մ2, 

22] ստեղծագործության առաջին դասին: Գյուղացուն հանդիպած թզուկը առաջարկում է գուշակել 

հանելուկը և պարգևել մի կարաս ոսկի: Փոսի մասին հանելուկը ներկայացվում հականիշ բառերով. 

 Ինչքան լցնես՝ կփոքրանա,  

 Ինչքան վերցնես՝ կմեծանա:  

 Հետաքրքիր է հանելուկի լուծման նախապայմանի բացատրությունը: Հեղինակը նշում է, որ 

գյուղացին  այն գուշակեց ոչ թե պատահականորեն ,այլ իր կյանքի փորձից ելնելով։ 

Ուսումնասիրելով դասագրքերը՝ բացահայտեցինք, որ «Մայրենիի» դասի շատ թեմաներ կարելի է 

համադրել ինքնուրույն ընթերցանության հանելուկներին: 

                                           
10 Տեր-Գրիգորյան Ա., նշվ. աշխ., էջ 196: 
11 Գյուլամիրյան Ջ., նշխ, աշխ., էջ190: 



 Հ. Թումանյանի «Տերևաթափ» [Մ2, 37] բանաստեղծությունն ուսուցանելիս ընթերցել աշնան, 

տերևի մասին հանելուկները: 

 «Ինչպես է շունը մարդուն ընկեր դարձել» ժողովրդական հեքիաթի [Մ2, 90] դասին ընթերցել 

կենդանիների մասին հանելուկներ: 

  

Բերված օրինակում տեղեկությունները այնքան շատ են, որ աշակերտները անմիջապես 

կհասկանան, որ խոսքը սկյուռի մասին է, իսկ նկարը կհաստատի իրենց կռահածը: 

Խաղիկները նույնպես դասը հետաքրքիր են դարձնում: «Ինքնուրույն ընթերցանության» 

դասագրքում ներկայացված են մանկագիր Յու. Սահակյանի կողմից մշակված խաղիկներն են: 

Շուտասելուկների ուսումնասիրումը շատ օգտակար է դանդաղ կամ արագ խոսող աշակերտների 
համար: Ինքնուրույն ընթերցանության դասագրքում զետեղված են հեշտ շուտասելուկներ, որոնք 
համապատասղանում են աշակերտների տարիքային առանձնահատկություններին, հեշտությամբ են 
կարողանում անգիր սովորել և արտասանել։ 

Առած-ասացվածքները ընկերության, աշխատասիրության, ազնվության, բարության և այլի 

մասին են։ 

Առած-ասացվածքները թե՛ ձևով, թե՛ բովանդակությամբ շատ նման են, սակայն տարբեր են 

բնույթով: Համառոտ, դիպուկ ու պատկերավոր առած-ասացավածքները նպաստում են աշակերտների 

լեզվի, տրամաբանության, մտածողության, զարգացման վրա: 

 Ագահությունը մարդուն կործանում է: 

 Անբանի համար ամեն օր տոն է: 

 Գյուղ կանգնի՝ գերան կկոտրի: 

 Ընկեր չունեցող մարդը անթև թռչուն է ։Մեծերին չլսողի ոտքը քարին կառնի: 



3.2. «Ինքնուրույն ընթերցանություն» դասընթացի մեթոդաբանությունը երրորդ դասարանում 

 
Երրորդ դասարանում զարգացվում են «Ինքնուրույն ընթերցանություն» դասընթացի 

ռազմավարությունները: Ներկայացվում բնագրերը՝ համապատասխան թեմատիկ բաժիններով, 

ենթադրում են ուսուցման տարբեր եղանակներ: Այսպես՝ «Ամառն անցավ» [Ի3, 4-6] թեմայի ուսուցման 

շրջանակներում առաջարկվում է կիրառել անցյալի հիշողությանը վերաբերող տեխնոլոգիաներ, 

որոնցից առանձնացրել ենք «Շրջագայություն գրքի բաժիններով»12 մեթոդաբանությունը: 

«Գրադարանում» [Ի3, 7-14], «Հայ մանկագիրների պատկերասրահ» [Ի3, 100-116], «Հետաքրքիր 

աշխարհ» [Ի3, 117-157], «Աշխարհի ժողովրդների հեքիաթներ» [Ի3, 155-176] թեմաների ուսուցման 

շրջանակներում առաջարկվում է «հարց-պատասխան փոխադարձ կապը»13, որ վերաբերում են 

առօրյա կյանքին: «Մեր հայրենիքը» [Ի3, 15-33], «Մարդու գործերը և արարքները» [Ի3, 34-58], «Յոթ 

առակ» [Ի3, 59-72], «Տարվա եղանակները»[Ի3, 73-99] թեմաների ուսուցաման համար առաջարկվում են 

«Տարբեր մոտեցումներ ընթերցանությանը», «Հարցեր հեղինակին»14 տեխնոլոգիաները, որոնք 

վերաբերում է աշակերտների դաստիարակությանը:  

 Բերված վերնագրերից պարզ է դառնում, որ այստեղ նույնպես կարևորված են բնության երևույթները 

և մարդկային տարբեր հարաբերությունները, հայրենիքը և հայրենասիրությունը: Սրանք նույնպես 

իրենց զուգահեռներն ունեն «Մայրենիի» երրորդ դասարանի դասագրքում, այդ պատճառով էլ 

հանձնարարվում է դասերի ընթերցանությունները կատարել երկու առարկաների զուգադրման 

եղանակով: Ինչպես՝ Մայրենիի դասագրքի «Հայրենի՛ք, ես մի զարկն եմ քո բազկի» թեման [Մ3 էջ 81-104 

] զուգահեռվում է «Ինքնուրույն ընթերցանության» «Մեր հայրենիքը» թեմային: 

«Ինքնուրույն ընթերցանության» ուսուցումը կազմակերպելով ուսումնառության պարբերական 

մոդելի15 մեթոդաբանությամբ՝ դասավանդման առաջին մակարդակում անդրադառնում ենք «Ամառն 

անցավ» թեմային՝ հետաքրքրվելով, թե ինչ գրքեր են կարդացել ամառային արձակուրդներին ոչ միայն 

աշակերտները, այլ նաև ուսուցիչները, որոնց վարքը միշտ պետք է օրինակ ծառայի աշակերտների 

համար: Հանձնարարվում է լրացնել առաջադրված աղյուսակը: 

Գրքի կամ 

ստեղծագործության 

հեղինակը 

Գրքի կամ 

ստեղծագործության 

վերնագիրը 

Գրքի կամ 

ստեղծագործության 

հերոսները 

   

   

 
Երրորդ դասարանում անծանոթ բառերի բացատրությունը ներկայացվում է առանց որևէ վերնագրի: 

                                           
12 Կառուցողական կրթության հիմունքները և մեթոդները, Ձեռնարկ ուսուցիչների համար, Երևան, 2004, էջ 88-89:  
13 Նույնտեղում, էջ 90: 
14 Նույն տեղում, էջք 94-95: 
15 Նույն տեղում, էջ 63: 



  

 Բառապաշարը հարստացնելու, սովորած նոր բառերը խոսքում կիրառելու և ամրապնդելու 

հմտություններ ձևավորելու համար առաջադրվում է «Ստուգի՛ր քեզ...» հանաձնարարությունը, որն իր 

մեջ բովանդակում է հետևյալ առաջադրանքները. 

 1. Կազմել նախադասություններ տրված բառերով: 

 2. Բնութագրել հերոսներին: 

 3. Հորինել պատմություններ՝ պահպանելով հերոսներից յուրաքանչյուրին բնորոշ գծերը: 

Օրինակ՝ Ա. Տեր-Հակոբյանի «Իսկ դու կարողանո՞ւմ ես ընկերություն անել»  [Ի3, 49] բնագրից 

հետո կան հետևյալ առաջադրանքները. 

 Փոխի՛ր պատմության ընթացքը այնպես, որ տղան և բզեզը ընկերանան, և բզեզը կատարի 

տղայի ցանկությունները։ 

 Վերլուծի՛ր «Դու կարողանո՞ւմ ես ընկերություն անել» միտքը։ 

 Բնութագրի՛ր քո ընկերներից որևէ մեկին [Ի3, 50]։ 

Հաջորդ բաժինն է «Յոթ առակ»։ Այս բաժինը հանձնարարվում է համապատասխանեցնել 

«Մայրենիի» դասագրքի «Առակի ծնունդը» [Մ3, 55] թեմային: Առակը բարոյախրատական բնույթի 

գրական ստեղծագործություն է, որտեղ այլաբանության միջոցով ներկայացվում, ծաղրում և 

քննադատության են ենթարկում մարդկային արատները։  

Առակի մեջ սովորաբար հեղինակը դրսևորում է իր հստակ վերաբերմունքը նկարագրածի 

հանդեպ, որն էլ առակի բարոյախրատական մասն է16։ 

Առակի մեջ յուրաքանչյուր կենդանի հանդես է գալիս իր այն վարքագծով, որով նա հայտնի է 

մարդուն դարավոր կենսափորձի ընթացքում, օրինակ՝ նապաստակը՝ վախկոտությամբ, գայլը՝ 

ագահությամբ, աղվեսը՝ խորամանկությամբ, առյուծը՝ արիությամբ և այլն: Սակայն այս կենդանիների 

հարաբերության մեջ բավականին թափանցիկ կերպով ծաղրում են մարդկային բնավորության տարբեր 

գծեր, հասարակական խավերի փոխհարաբերությունները17:  

Եզոպոսի «Առյուծն ու մուկը» [Ի3, 61] առակի ընթերցանության ժամանակ առանձնացվում է 

երախտահատույց բառը: 

Առաջին քայլ: Բնագրի ընթերցանություն: 

 

 

 

                                           
16 Գյուլամիրյան Ջ., նշվ. աշխ., էջ 165: 
17 Ղարիբյան Ա., Ամիրյան Ա. և այլք, Հայոց լեզվի մեթոդիկա, Երևան, 1955, էջ 127: 



  

 

 

 

 

Երկրորդ քայլ: Բնագրի վերլուծության քննարկում:  

Երրորդ քայլ: Ուսուցիչը բացատրում է բառը. կարող է օգտվել բառարաններից. 

1. Հատուցել - «1. Վճարել, հաշիվը մաքրել: 2. Փոխարենը տալ, փախարենը մի բան անել»: 

2. Երախտիք - «Երախտագիտությանը արժանի գործ, բարերարություն, լավություն»: 

3. Երախտահատույց - «Երախտիքը հատուցող»18:  

Չորրորդ քայլ: Ուսուցիչը ներկայացնում է նախադասություններ՝ օգտագործելով ընտրված բառը. 

ես արդեն հատուցել եմ իմ գործած մեղքերի համար:Նոյը զոհ է մատուցում Աստծուն՝ որպես երախտիք իր 

ընտանիքի փրկության համար: Դու ինձ ազատեցիր, ինչպե՞ս երախտահատույց լինեմ: 

Հինգերորդ քայլ: Ուսուցիչը խնդրում է աշակերտներին կազմել իրենց սեփական 

նախադասությունները՝ պատասխանելով «Ի՞նչ բան է արժանապատվությունը» հարցին: 

Վեցերորդ քայլ: Նորից կրկնել հատուցել, երախտիք, երախտահատույց բառերը, որոնց մասին 

խոսում էին: 

Նույն մեթոդաբանությամբ առաջարկում ենք նաև դասավանդել Մխիթար Գոշի «Խոհեմ մարդը 

և ծառան» [Ի3, 63], Աթաբեկ Խնկոյանի «Մկների ժողով» [Ի3, 68], Մկրտիչ Կորյունի «Սոխակը, մեղուն, 

ագռավը» [Ի3, 67] առակները: 

                                           
18 Աղայան Է., Արդի հայերենի բացատրական բառարան, Երևան 1976: 



 



3.3. «Ինքնուրույն ընթերցանություն» դասընթացի մեթոդաբանությունը չորրորդ դասարանում 

  Չորրորդ դասարանի «Ինքնուրույն ընթերցանության» դասագիրքը նվիրված է հայկական 

տպագրության 500-ամյակին և հագեցած է գրական և գեղագիտական ստեղծագործություններով: 

Վարժ ընթերցանությունը հնարավորություն է ընձեռում ճանաչել աշխարհը, բավարարել շատ 

հետաքրքրություններ և ավելի ընդարձակել աշխարհայացքի շրջանակները: 

 Ինքնուրույն ընթերցանության բնագրերը հիմնականում արվեստի և արվեստագետների մասին 

են: Նոր բնագրերի ընթերցանության շնորհիվ նորովի են բացահայտվում արվեստի տարբեր ճյուղերը՝ 

երաժշտությունը, կերպարվեստը, ճարտարապետությունը, քանդակագործությունը, կինոն, թատրոնը, 

խոսքի արվեստը: 

Ինքնուրույն ընթերցանության չորրորդ դասարանի դասագիրքն սկսվում է «Երաժշտություն» 

բաժնով:  Այս բաժինը ուսումնասիրելիս պետք է զարգացնել «Մայրենի - Երաժշտություն« 

միջառարկայական կապը: Աշակերտները ծանոթանում են Կոմիտասի, Ալ. Սպենդարյանի, Ա. 

Խաչատրյանի, Ա. Բաբաջանյանի, Շ. Ազնավուրի, Մոցարտի, Բեթհովենի կյանքին և 

ստեղծագործություններին, ընթերցում են նրանց մասին հուշեր, նամակներ և հարցազրույցներ: 

«Կերպարվեստ» թեման ընթերելիս աշակերտները ծանոթանում են կերպարվեստի ճյուղերին, 

հայ և արտասահմանյան մեծանուն նկարիչների կյանքին, ստեղծագործություններին և կտավներին: 

Ընթերցում են գեղանկարչության, մանրանկարչության, գծանկարչության, ժա «Ճարտարապետություն 

և քանդակագործություն» թեման ուսումնասիրելիս աշակերտները ծանոթանում են ինչպես 

ժամանակակից ճարտարապետններին և քանդակագործներին, այնպես էլ միջնադարի հայտնի 

ճարտարապետներին և Անիի մայր տաճարին, Աղթամարի և այլ հայտնի ճարտարապետական 

կոթողների։ 

«Կինո և թատրոն» թեման ուսումնասիրելիս աշակերտները ծանոթանում են հայ և 

արտասհմանյան հայտնի, ֆիլմերին դերասններին և նրանց կյանքին: Ընթերցում են «Հայ ազգային 

կինոյի հիմնադիրը» [Ի4, 113] ստեղծագործությունը՝ Համո Բեկնազարյանի և նրա մասնակցությամբ 

ֆիլմերի մասին, հայկական առաջին ֆիլմի՝ «Պեպոյի» մասին, ինչպես են նկարել ֆիլմը, ինչ 

պայմաններում: 

 Շրջագայություն գրքի բաժիններով մեթոդաբանությամբ քննելով չորրորդ դասարանի 

«Ինքնուրույն ընթերցանություն» դասագիրքը՝ պարզ դարձավ, որ այն, չնայած բազմաճյուղ լինելու 

հանգամանքին, մատչելի է, հետաքրքրություններով լի, իր բովանդակությամբ վերածննդից մինչև մեր 

օրերի մասին: Աշակերտները դրա միջոցով ծանոթանում են հայ և արտասահմանյան 

արվեստագետների, նրանց ստեղծած մնայուն արժեքներին, որոնք խորհելու, վերլուծելու, նորը 

ստեղծելու առիթ են տալիս: 



ԵԶՐԱԿԱՑՈՒԹՅՈՒՆ 

 

1. «Ինքնուրույն ընթերցանության» դասի նպատակն է աշակերտներին սովորեցնել կարդալ 

մտածելով, զգալով և ապրելով, որպեսզի շարունակվի մարդկայինի գոյության կերպը: 

2. «Ինքնուրույն ընթերցանության» դասերը զուգահեռվում են մայրենիի դասերին՝ աշակերտների 

մեջ ընթերցանության նկատմամբ սեր արթնացնելու նպատակով: 

3. «Ինքնուրույն ընթերցանությունը» դպրոցում կազմակերպվում է շաբաթական մեկ ժամ: 

4. Ինքնուրույն ընթերցանության դասերը ենթադրում են պատմվածքների, հեքիաթների, 

բանաստեղծության ընթերցում, բաց դաս, գրական վիկտորինա, ընթերցանության, երգի, 

կերպարվեստի մրցույթ, գրքի շնորհանդես: 

5. «Ինքնուրույն ընթերցանության» դասերը կազմակերպվում են միջառարկայական ուսուցման 

մեթոդաբանությամբ, և այս դասընթացի շրջանակներում դպրոցները համագործակցում են 

գրադարանների, թանգարանների, մշակութային այլ օջախների հետ: 

6. «Ինքնուրույն ընթերցանության» դասերին հատկապես կարևորվում է աշակերտի 

բառապաշարի հարստացումը, քանի որ միայն դրա շնորհիվ է հնարավոր արտահայտել ունեցած 

գիտելիքների կարողությունները և հմտությունները: 

7. Բառապաշարի հարստացման ճանապարհին լուծվում են լեզվաիմացության մի շարք 

խնդիրներ՝ հնչյունների ուղղագրությունն ու ուղղախոսությունը, ճիշտ շեշտադրումը, 

բառակապակցություններ, ապա նախադասություններ կառուցելու կարողությունը, բառիմաստի 

ընկալման և պատկերավոր խոսք կառուցելու կարողությունը: 

8. «Ինքնուրույն ընթերցանության» դասընթացի նպատակներն են՝ կատարելագործել 

աշակերտների կարդալու և պատմելու կարողությունները, ամրակայել և գործնականում կիրառել 

մայրենիի դասաժամերին ձեռք բերած գիտելիքները, ընդլայնել աշակերտների մտահորիզոնը, 

զարգացնել ինքնուրույնությունը, նախաձեռնությունը, բավարարել հետաքրքրություններն ու 

հարցասիրությունը: 

